
Onwettigce immigrante:

Regering skuif weer sy verantwoordelikheid af

Die huidige krisis rondom die onwettige immigrante
in die land, is ‘n monster wat die ANC-beheerde
regering self geskep het, en waar hy nou weer eens
sy verantwoordelikhede wil afskuif en ander die
sondebok maak.

So sé die leier van die HNP, mnr. Fritz van Graan
na aanleiding van die ANC-staatshoof, Cyril Rama-
phosa, se aankondiging dat die oorlog teen onwet-
tige immigrante in alle erns aangepak gaan word.

“Helaas wil dit voorkom of mense wat buitelanders
in diens het, eerder geteiken word as die mense wat
die land onwettig binnegekom het”, s& mnr. Van
Graan.

Ramaphosa het gewaarsku dat mense wat buite-
landers in diens het wat nie oor die nodige papiere
beskik nie, swaar gestraf kan word met boetes of
tronkstraf.

“Die feit is dat die regering vir dekades nie sy plig
nagekom het om die grense te bewaak nie, en om
die grensheinings in stand te hou nie,” s& mnr. Van
Graan.

Mense van Zimbabwe, Mosambiek en Lesotho be-
weeg feitlik ongestoord oor die grense. Die riviere
tussen dié lande is nie altyd in vloed nie, en in die
winter of droé seisoen kan hulle byna droogvoets
beweeg. Aan Suid-Afrika se kant is heinings geknip,
platgeloop en op baie plekke is daar geen heinings
meer nie en is dié drade gebruik om hoenderhokke
in informele nedersettings te bou. Grenspatrollies is
vir jare lank nie uitgevoer nie, en die patrollies wat
tans weer gedeeltelik ingestel is, is onvoldoende.

Daar is geen sekerheid oor hoeveel buitelanders
tans onwettig in die land is nie, maar dit word ge-

raam op tussen 15 miljoen en 25 miljoen. Hierdie
groot klomp mense plaas ekstra druk op hulpbron-
ne soos water en riolering, terwyl hulle ook moet kos
kry ook. Hulle kom veral uit Zimbabwe, Mosam-
biek, Lesotho, Swaziland, Malawi, Ethiopié, Soma-
lié, DRK en Nigerié.

In plaas daarvan dat die regering sy eie huis in
orde kry, moet Suid-Afrikaanse werkgewers die spit
afbyt as hulle dit sou waag om ‘n buitelanders onder
werkspermit in diens te neem. ‘n Arbeidswet-wysi-
ging is in Mei gepubliseer wat die las op werkge-
wers nog swaarder maak, en wat voorsiening maak
vir boetes van tot R1 miljoen as buitelanders onwet-
tig in diens geneem word. Ramaphosa het ge-
dreig dat werkgewers tronkstraf opgelé kan word —
so al of die oorvol tronke nog meer mense kan
hanteer.

Daar word tans tussen 10 000 en 30 000 nuwe
arbeidsinspekteurs gewerf, aangestel en opgelei
om die buitelandse werkers uit te snuffel en werk-
gewers aan die pen te laat ry. Dit kan die regstelsel
weer eens onder geweldige druk plaas as daar talle
hofsake uit voortspruit, terwyl regte misdadigers in
hulle mou lag en los kom.

Daar is egter bepaalde redes waarom werkge-
wers buitelandse werkers aanloklik vind. Die buite-
landers kom om geld te verdien om hulle families
in hul lande van herkoms te help onderhou, waar
toestande haglik is. Hulle is gretig om te werk, werk
in die meeste gevalle hard, en is nie lede van die
toksiese Suid-Afrikaanse vakbonde nie. Hulle neem
nie deel aan stakings of protesoptrede nie.

Daar is wel buitelanders wat hulle aan misdaad
skuldig maak. Ongeveer 3% van die Suid-Afri-
kaanse tronkbevolking is buitelanders. Die meeste
is egter op soek na ‘n beter lewe as in hul eie lande
en is bereid om eerlike werk daarvoor te doen.

“Natuurlik sou ons die buitelanders graag wil sien
terugkeer na hul eie lande van herkoms. Ons het al
genoeg probleme van onsself. Maar die regering
moet in die eerste plek sy werk doen en keer dat
hulle die land binnekom, dan sal ‘n situasie soos
wat tans bestaan, nie kan ontwikkel nie,” s& mnr.
Van Graan.



“Ons eie mense?”

Wyle meneer Jaap Marais, voormalige
HNP-leier, het altyd gesé dat as jy na
links skiet, is die een wat naaste aan
jou aan jou linkerkant is, die een wat
die eerste skote kry.

Dit was destyds sy argument in die twis
tussen die KP en die HNP. Die KP kon
nie regtig na die HNP skiet nie, omdat
die HNP aan sy regterkant was. Die KP
was destyds aan die HNP se linker-
kant, en het tussen die ou aartsvyande,
die HNP en die NP gestaan.

Baie mense het dit destyds nie ver-
staan nie. “Hoe baklei jy met jou eie
mense?” was die herhalende vraag.
Die feit was egter dat daar tussen die
HNP en KP bepaalde beleidsverskille
was, terwyl hulle wel eensgesind was
in hulle teenstand teen veral die bewind van FW de Klerk,
maar ook reeds in die bewindstermyn van PW Botha.
Daarom kon die HNP en KP saamwerk in sekere gevalle,
soos die referendums van 1983 en 1992. Tydens sommi-
ge tussenverkiesings was daar ook samewerking, soos
toe die KP die HNP se kandidatuur van mnr. Louis Stof-
berg in Sasolburg ondersteun het, met sukses. Netso het
die HNP die KP ondersteun in ander tussenverkiesings
s00s Virginia en Potchefstroom, ook met sukses.

Dit het egter nie bepaalde beleidsverskille van die tafel
gevee nie, en daardie verskille het helaas bly bestaan.

Tog het dit steeds die verwyt gelaat dat daar met “eie
mense” baklei word. Maar “eie mense” is nie verhewe bo
beginsels nie. “Eie mense” kom en gaan, en word uitein-
delik vergete. Beginsels daarenteen, vergaan nooit nie
en word (hopelik) voortgedra van geslag tot geslag, want
‘n beginsel is tydloos.

Vandag is ons dalk min of meer in ‘n soortgelyke situasie.

Of ons dit wil erken of nie: feit is dat die blankes wéreld-
wyd bedreig word. In Suid-Afrika beleef ons dit daagliks
met ‘n beleid van swart ekonomiese bevoordeling, en ‘n
klomp rasgebaseerde wette wat meer is as in die soge-
naamde apartheidstydperk. Daar is egter ‘n verskil, en dit
is dat ‘n volk in eie reg, ‘n land beheer het waarin
ongeveer twaalf ander volkere was. In vandag se terme
was dit ‘n “wit minderheid” wat die “swart meerderheid”
regeer het — ‘n foutiewe benadering, want die “swart
meerderheid” was ook verveel in volke soos die Zoeloes,
Xhosas, Tswanas, Vendas en die ander.

Vandag het die onderskeid tussen die swart volke 0og-

lopend verdwyn. Nou is dit “black majority rule”, ongeag
watter etniese groep verteenwoordig word.

Dit bring dus outomaties weer die etniese skeidslyn na
vore: dit is swart teen wit. Laat ons ons nie laat mislei
deur ‘n sogenaamde “Regering van Nasionale Eenheid”
waarin wit en swart verteenwoordig is nie. Die gees van
die regering, wat steeds deur die ANC beheer word om-
dat die koalisievennote nie die moed het om hulle rug styf
te maak en standpunt in te neem nie, is swart bevoor-
deling.

Dit laat die vraag waar ons dan staan met die blankes in
daardie regering?

Toe die Genootskap van Regte Afrikaners in 1875 tot stand
gekom het, het hulle publikasie, Di Patriot, die onderskeid
gemaak tussen “Afrikaners met Afrikaanse harte, en Afrika-
ners met Engelse” harte. As ons hierdie stelling kan aanpas
na vandag se situasie, sou ons dit kan vertolk as dat daar
is “Blankes met blanke harte, en Blankes met swart harte”.

Dit is die situasie waarin ons tans verkeer. Ons het weer
mense wat oénskynlik as “ons mense” geklassifiseer sou
kon word, maar dan blyk dit dat hulle “swart harte” het.

Ons het al voorheen ernstige kritiek teen John Steen-
huisen van die DA uitgespreek, beide as leier van die DA
en veral as minister van landbou.

Hy bly in die nuus om alle moontlike verkeerde redes.
Eerstens is hy ‘n totale mislukking as minister van land-
bou. Bek- en Klouseer (BKS) is maar een van die uitda-
gings op sy tafel. Nou gee hy alle aandag daaraan, wat
beteken dat ander landbou-krisisse gewoon geen aandag
kry nie. Sy hantering van die BKS is egter pateties, om
dus nie van die res te praat nie.

Voorheen het ons ook al voorspel dat as die DAhom sou
herroep as minister, hy sal oorstap na die ANC om sy pos
te probeer hou — soos Marthinus van Schalkwyk voor-
heen gedoen het. Dis waarskynlik die rede waarom hy
as partyleier uitgetree het, want as ‘n partyleier oorloop
na ‘n ander party, is dit soveel ernstiger. Hy het homself
dus geposisioneer as “gewone DA-lid” om te kan beweeg
as dit nodig sou wees.

Ons het hom ook al daarvan beskuldig dat hy ANC-beleid
van totale sosialistiese beheer toepas tydens die BKS-
krisis. Maar nou maak sy mense bowendien grappies
daaroor.

Sy “stafhoof”, ene Jana le Roux, het ‘n e-pos uitgestuur
aan senior amptenare in die departement (waarskynlik
almal oud-aangestelde ANC-kaders). Daardie e-pos was
een wat sy deurgestuur het van FMD Watch SA, ‘n groep wat
die BKS noukeurig dophou, aan die (waarskynlik) ANC-
gesinde amptenare. Sy stuur die deur aan hulle “vir ver-



maak” of “net vir die grap”. Die beste waartoe Steenhuisen
in staat was om opdrag te gee dat Le Roux om verskoning
moet vra — iets wat tot ons wete tot op datum nie gebeur
het nie. Hy kon beter gedoen het: haar afgedank het,
maar hy het nie, want hy wil nie sy ANC-baas in die presi-
densie te kwaad maak nie. Dat hy in dié proses die reeds
woedende boere nog kwater maak, skeel hom min. Dis
nie die boere wat sy salaris betaal nie, maar Ramaphosa
se administrasie.

Steenhuisen en Le Roux kan dalk blank wees, maar oén-
skynlik met geen blanke harte nie. Dit is immers gemene
saak dat BKS veral die blanke kommersi€le boere raak,
omdat swart opkomende boere hulle oénskynlik nie aan
die reéls steur nie, en omdat die regering, waarvan
Steenhuisen lid is, nie hulle werk doen om BKS-gebiede
te isoleer en te beheer nie. Hulle doen nie hulle werk nie,

maar ander wat wel ernstig oor die saak is, word “vir die
vermaak” of “net vir die grap” aangehaal. Maar wie is die
werklike hansworse in dié geval? Nie die boere wat die
slagoffers is nie, maar Steenhuisen, sy administrasie en
komitees wat eweneens nie die moed gehad het om die
“‘grappie” te veroordeel nie.

Dit bring ons terug by die stelling dat nie alle Blankes
blanke harte het nie. Net soos ‘n Jan van der Merwe wat
korrup is, harder gestraf moet word as ‘n Sipho Thsabala
omdat verwag sou word dat Van der Merwe in ‘n ander
volk en kultuur grootgeword het waarin dit as onaan-
vaarbaar geag word, so hoort mense soos ‘n Steen-
huisen en Le Roux erger oor dié soort optrede veroordeel
word, want hulle behoort van beter te weet!

Mnr. Rudolf Buitendach

Konsentrasiekampdag
Dinsdag, 16 Junie 2026
Irene Kampkerkhof

09:00 Verwelkoming
09:10 Opening met skriflesing en gebed Mnr. Andries Breytenbach
09:20 Vlaghysing met perdekommado
09:45 Gasspreker Dr. Gideon Grobler
10:30 Voordrag Nellie Cronje
10:45 Samesang Die Transvaler Volkslied
Die Vrystaatse Volkslied
11:00 Kranslegging Organisasies en indivudue |é kranse.
Kinders plaas blomme op grafte.
11:20 Afsluiting Die Stem van Suid-Afrika
(1ste en 4de strofe)

Onlangs in die Howe

Die nuwe landbou vereniging, LandbouAktief, het 'n aktiewe regsafdeling. Op versoek van Die Afrikaner het
dié regsafdeling ingestem om gereeld 'n kort opsomming te gee van uitsprake in die howe wat van waarde
vir die publiek kan wees.

Hier is LandbouAktief se tweede bydrae in dié verband:

1. LLB STUDENTE VERSOEK DIE HOF OM TE BEVIND DAT ‘N 5% BYWONING VAN 'N KURSUS
VOLDOENDE IS

Die Ooskaapse Hooggeregshof het 'n interdik wat gebring is deur twee studente van die hand gewys.
Hulle het aangevoer dat insluiting van 'n bykomende 5% bywoningspunt hulle finale uitslae oor die “slaag”-
vereistes sou bring. Die studente se bewering dat hulle grondwetlike reg tot onderwys aangetas is, is
verwerp deur die hof.

2.'n EIENDOM VAN R380 000 UITGEWIS IS WEENS R13 914 HEFFING WAT AGTERSTALLIG WAS

Die eienaar was werkloos en het agterstallig geraak met haar heffings. Die eiendom is deur 'n landdros uit-
winbaar verklaar. Die eienaar het 'n aanbod gemaak om die agterstallige bedrag aan die huiseienaars-
vereniging te betaal. Sy het versuim om die saak te verdedig. Die Hooggeregshof bevind die volgende:
dat daar onsekerheid bestaan of die landdroshof die eiendom uitwinbaar kan verklaar weens die waarde
daarvan aangesien dit die landdroshof se monetére limiet oorskry. Daar was in elk geval geen formele
aansoek om die eiendom uitwinbaar te verklaar nie. Die saak is derhalwe terug verwys na die landdros.

3. BELASTINGVERMYDING

Die Grondwetlike Hof het beslis hoe ver SARS kan gaan om komplekse finansiéle reélings wat daarge-
stel word om belastings te vermy, te ondersoek. Die Hof het 'n duidelike onderskeid gemaak tussen wet-
tige belasting beplanning en onwettige vermyding van belasting. Die beslissing het SARS se magte om
transaksies te “re-characterize” ten einde agter die regsvorm te kyk na die ekonomiese aspekte. Selfs
versigtige strukturering van ooreenkomste mag ontdaan word as die primére doel is om 'n belast-
ingvoordeel te kry wat strydig met die gees van die belastingwet is.

4. ARBEIDSREG

'n Persoon wat by die Rooi Kruis Hospitaal gewerk het, het e-posse gestuur aan sy toesighouer wat dis-
respekvol en beledigend was. Die persoon het ook onregmatige opdragte geneem van die verpleeg-
stersbestuur. Die persoon was ook afwesig van werk weens mediese redes en het versuim om
instruksies te volg met betrekking tot mediese sertifikate. Sy afdanking was dus geregverdig.

5. UITSETTING UIT ‘N 11 KAMER FAMILIE WONING

Die Limpopo Hooggeregshof het beslis teen die uitsetting van 'n moeder en haar kinders uit 'n familie-
woning. Daar was ook verbeterings aangebring deur bogenoemde aan die woning van die ouma. Die
hof het baie gewag gemaak van die regte van die kinders. Die hof het ook beslis dat die applikant (die
ouma van die kinders) ook vir hulle welsyn verantwoordelik is. Die hof verwerp die “uitsetting” op twee
gronde:
5.1. Die reg om aan te bly in die huis weens die verbeterings wat aangebring is deur die moeder.
5.2. Die kinders se regte.

6. VOERTUIE: VERBRUIKERSREGTE

'n Motorvoertuighandelaar in Krugersdorp het wanvoorstellings aan 'n verbruiker gemaak deur 'n trok wat nie
meganies in orde was nie aan die verbruiker te verkoop. Die hof bevind dat die verbruiker geregtig was
om die trok terug te gee en ’'n soortgelyke trok te ontvang of terugbetaling van die koopprys. Die kern van
die beslissing is dat die verbruiker geregtig is om 'n trok van goeie kwaliteit, in werkende toestand en
vry van gebreke te ontvang. Die trok was nie geskik vir die doel waarvoor dit aangekoop is nie. [ |

Kultuurprodukte in Afrikaans

Indien ons volk 'n gesonde kultuurstrategie volg sal
ons oral kultuurprodukte sien wat in Afrikaans
aangebied word. Dit sal die stempel dra van ons
volkskarakter. Sien ons dit rondom ons, of sien ons
tans baie kultuur-produkte wat deur Afrikaners
geskep is, maar wat in Engels oorgedra en bemark
word? 'n Besigheid is ‘'n ekonomiese kultuurproduk;
die name van Afrikaanse sake-ondernemings behoort
dus Afrikaans te wees. Ons sien dit heeltemal te min.
Lank gelede al het “Volkskas” ABSA geword. Maar
ook in die wéreld van kleinsake sien ons heeltemal te
veel Engels.

Ons wil juis ons stempel afdruk op die omgewing.
En die omgewing is vandag oorweldigend Engels. Dit
geld ook vir soveel ander kulturele aktiwiteite. Skilde-
rye kry Engelse name; “Afrikaanse” liedjies raak deur-
spek met Engelse woorde; omroepers van Afrikaanse
radiostasies praat swak Afrikaans en radiostasies
speel graag Amerikaanse musiek. Daar is veels te min
praktiese kursusse in Afrikaans. Ons slaan ook te gou
oor na Engels wanneer daar maar enkele persone
teenwoordig is wat ons taal nie kan of wil verstaan
nie. Die staatsdiens ignoreer ons taal volledig en ons
word selde behoorlik bedien in Afrikaans.

Kultuurprodukte is natuurlik 'n baie wye term. Dit
sluit plaasname, handelsmerke, advertensies, popu-
lére liedjies, letterkunde, kerkdienste, onderwys, tyd-
skrifte, koerante, straatname en die name van ons
dorpe in. As ons 'n lewenskragtige volk was (en ons is
steeds 'n baie produktiewe deel van die bevolking)
sou ons leefwé-reld ons Afrikaanse karakter baie
sterker weerspieél het. Ons aanvaar die afgelope jare
te maklik dat dit nie meer 'n terrein van stryd is nie.
Punt 3 in die brosjure Uitdagings stel dit baie sterk:

"Vir 'n sterker kulturele voetspoor moet al ons
dienste en produkte 'n Afrikaanse aard en karakter
dra. Dit kan gedoen word met Afrikaanse handels-
name, logo’s, name van winkels, boerderye en ander
sake in die bedryfswéreld. Dit is hartversterkend om
te sien wanneer vervoerkontrakteurs dit doen, of
waar die verpakking van varsprodukte op die mark
boere se plaasname vertoon. (Ek het dit persoonlik
ervaar toe ek oorsee in 'n afgeleé woestyngebied by
'n handelaar instap en daar Kaapse druiwe kon koop
met die naam van die boer en sy plaas se naam en
adres duidelik op die houer aangebring.)

”Afrikaanse liedjies moet veral die suiwer gebruik
van ons taal bevorder; en dit moet ook so wees in die
joernalistiek, TV-uitsendings en in radiogesprekke.
Deur sosiale media kan ons baie doen om ‘n positiewe

beeld van Afrikaners deur goeie taalgebruik uit te dra.

By kunsuitstallings kan die titels van skilderye wat
deur Afrikaanse kunstenaars geskilder is, gerus in

Perspektief

deur
Meinhard Peters

Afrikaans aangedui word. Sakelui kan baie help deur
meer adver-tensies in Afrikaans te plaas en om
Afrikaanse media te gebruik om produkte en dienste
te bemark.

“Ons ekonomiese- en beroepslewe; en elke aspek van
ons kultuur, moet die stempel van Afrikanerskap dra.
In kort: In ons daaglikse omgang, in die werk wat ons
doen, moet ons onsself steeds as Afrikaners betuig.”

Die bekende Italiaanse filosoof, Antonio Gramsci, het
geargumenteer dat 'n politieke strewe gebou moet
word deur 'n kulturele grondslag daarvoor te |é. Hoe-
wel hy geskrywe het as Marxis, het hy daarmee 'n
baie geldige waarheid verkondig. Daarom sien ons
dat ons linkse vyande altyd die bestaande kultuur van
'n volk ondermyn en dit vervang met verwronge idees
en nuwe linkse inhoud. Hulle infiltreer kultuur-orga-
nisasies en veroorsaak twis en verdeeldheid oor
geskiedenisboeke, standbeelde en nasionale dae.

Ons het dit reeds ervaar; en ons sien in die onlangse
jare hoe die WOKE-beweging die simbole van
Amerikaanse nasionale trots aanval. Oral in Europa
gebeur dieselfde. Die Witman se kulturele erfenis
word verdag gemaak.

Ek dink nie ons doen genoeg in hierdie verband
nie. Protes en hofaksies is alles goed en wel, maar
wanneer ons volk self sy Afrikaanse karakter verwaar-
loos, en nie meer doelgerig optree om al sy werk-
saamhede in Afri-kaans uit te voer nie, dan laat ons 'n
baie groot gaping vir ons vyande se listige strategie.
Waar ons tans min politieke invloed het, nie die
regeringsliggame beheer nie, en oral diskriminasie er-
vaar, kan ons maklik ons eie kulturele karakter ver-
sterk en sodoende die jonger geslag inspireer vir die
stryd van die toekoms.

Mens kan gerus vra wat die duisende toeriste wat
na Suid-Afrika toe kom om ons klimaat en natuur-
parke te besoek, werklik raaksien? Wat beleef hulle in
hotelle en gastehuise? Wat beleef hulle in die
winkels? Kom hulle agter dat hulle in die Voortrekker-
land aangekom het?

Ek dink ons almal ken die antwoord daarop. Ons
mag nie die krag van kultuurprodukte onderskat nie.
Jou plaasnaam op die druiwepakkie swerf reg deur
die wéreld en vertel 'n storie. |

Vanaf die lessenaar van die Hoofsekretaris

Ontvolking van die Plase

Hermanus van der Schyff

Ons kyk hierdie week na nog 'n hoofstuk uit mnr
Jaap Marais se boek "Waarheid en werklikheid".
Hy skryf onder die opskrif: “Ontvolking van die
Plase" die volgende:

"Daar is reeds op gewys hoe die NP-regering die
Blanke geboortesyfer deur ekonomiese maatreéls
afdruk en dat bougenootskappe hulle bydrae lewer
om blanke geboortes tot stilstand te bring.

"Nog 'n rede vir die dalende blanke kindertal is
die ontvolking van die platteland. Boeregesinne is oor
die algemeen groter as stadsgesinne, en 'n dalen-
de boerebevolking het 'n regstreekse uitwerking op
die blanke geboortesyfer.

"Daar was oor die jare sedert 1910 'n hele aan-
tal kommissies van ondersoek na die ontvolking
van die platteland, met die doel om die verskynsel
te bekamp.

"Die eerste aanduiding dat die NP-regering dié
verskynsel nie meer wil bekamp nie maar eerder
bevorder, het in 1971 bekend geword. Dit het ge-
blyk dat die regering ‘n komitee aangestel het om
te ondersoek hoe boere vinniger van die plase
afgekry kan word.

"Daar was sewe opdragte aan die komitee, maar
vyf van die sewe was om weé te vind waarlangs
die boerebevolking verklein kan word. Hierdie vyf
opdragte was:

* om bewoners en eienaars wat probleme het,
aan te moedig om hulle aan die landbou te onttrek;

* om jong en middeljarige boere te stimuleer om
tot ander beroepe buite die landbou toe te tree

* om minderjarige lede van boeregesinne te laat
oplei vir beroepe buite die landbou;

* om bejaarde boere wat nog aktief in die boer-
dery staan, aan te moedig om uit te tree;

* om vas te stel op watter wyse hierdie oogmerke
bereik kan word.

"Een van die oorblywende twee opdragte was
om ondersoek in te stel na die wetlike reélings vir
die planne.

"Die enigste opdrag wat bedoel was om mense in
die landbou te hou, was "die oorplasing van verdien-
stelike boere op te klein plasies na ekonomiese
plase".

"Na aanleiding van dié ondersoek het die destydse
minister van landbou, mnr. Dirk Uys onder meer ge-
sé: ‘Ek kan nie sé hoeveel boere uiteindelik ver-
wyder (verwyder!) sal moet word nie, maar ek stem
saam dat baie boere uit die landbou weggeneem
sal moet word’.

"Dr. MD Malan, 'n lid van die komitee, het gesé hy
koppel die verskuiwing van die boere aan die te-
kort aan arbeid in die stede. Na sy mening moet
30 000 van die destydse 90 000 boere na bedrywe
in die stede. ‘Daar is baie werk wat die boere kan
doen,” het hy onder meer gesé.

"Mnr. Chris Cilliers, destydse Direkteur van die
SA Landbou-unie, het gesé: ‘Dit is moeilik om te
skat hoeveel boere 'n mens uitneem uit die bedryf.
Dit kan enigiets tussen 15 000 en 30 000 wees...
Ons kan nie bekostig om so 'n groot persentasie
van boere in die landbou te hé nie. Dit is in lands-
belang dat daar minder boere moet wees".

"So is die proses van ‘verwydering’ van boere van
hulle plase geregverdig en sedertdien amptelik van
regeringskant in al hoér versnelling gebring, sodat
Farmer's Weekly 'n tiental jare later in 'n hoof-
artikel geskryf het. ‘Veertig boere sal die grond dié
week verlaat. Dit is die gemiddeld wat sedert 1971
die plase verlaat. Inderdaad is in die dekade na
1971 sowat 20 000 boere vir die Suid-Afrikaanse
landbou verlore en daarmee saam hulle ervaring
en kundigheid.” (12 Augustus 1981).”

Tot sover die aanhaling uit mnr. Marais se boek.

Hoe verder ek die stuk gelees het, hoe meer het
ek my idee van wat die kommuniste in die ou
USSR met hulle boere gedoen het, voor my sien
afspeel. Hoe kon ons Blankes nie insien waartoe
die NP-regering ons land bestuur het sodat ons
vandag in die grootste gemors van wanbestuur,
korrupsie, diefstal, moord en geweld moet leef nie.
Net in verlede week is twee mense wat op vakan-
sie was, vermoor, 'n ander man geskiet en so kan
ons aangaan. Die polisie is nou onder die ernstig-
ste druk denkbaar om iets teen die gewelddadige
misdaad te doen, maar die misdaadgroepe is so
diep ingewortel in veral die staatsdienste, dat daar
nie gou 'n verbetering sal kom nie. Die beste sal
wees om ons eie grond te kry met 'n eie blanke
regering en eie blanke grondwet.

Dit sal beteken dat die verskeie groepe met die-
selfde uitkyk by mekaar moet uitkom en beplan
hoe ons ons vryheid sal kan terugvat. Soos ek die
saak sien sal so 'n gesprek baie vinnig gereél moet
word. Die ANC sal saam met die EFF, die MKP,
asook die linkse en kommunisties ingestelde vak-
bonde, alles moontlik doen om te verhoed dat daar
weer 'n blanke staat tot stand kom.

Maak ons slagspreuk wakker: "Eie volk, eie land,
eie regering."




Staaltjies uit die HNP se Geskiedenis (6)

Asseblief!

Daar is waarskynlik min lesers van Die Afrikaner wat nie ‘n storie het om te vertel oor die HNP nie, hetsy
oor ‘n gebeurtenis tydens ‘n verkiesing, openbare vergadering, tydens ‘n kiesafdeling vergadering of op-
trede, of oor ‘n HNP-leier of ander HNP-persoon.

Ons wil graag elkeen se staaltjie hoor, goed, sleg, humoristies of hartseer. Stuur dit asseblief deur sodat
ons dit kan plaas en die geskiedenis lewendig hou, en nader aan onsself bring.

HNP Jeugstrydaksie

Henk van de Graaf

Een van die sterk pilare van die HNP in die laat jare sewentig en die vroeé
tagtigs van die inmiddels vorige eeu, was die HNP se Jeugstrydaksie.

Dié het bestaan uit afgevaardigdes van alle universiteite en ook wer-
kende jongmense, wat al die universiteit verlaat het of nooit daar gedraai
het nie.

Die Jeugstrydaksie se Opperraad het bestaan uit nege verkose lede en
het die bestuur uitgemaak. Die gewoonte was om een uit elke universiteit
te kies en dan een van die werkende jongmense. Ek was bevoorreg om
ook op die Opperraad te dien as verteenwoordiger van die Universiteit
van die Oranje-Vrystaat, oftewel Kovsies.

Sover ek kan onthou was Danie Goosen op daardie stadium voorsitter van
die Opperraad, en ander name wat ek kan onthou is dié van Koos Malan,
ZB du Toit en sover ek kan onthou was Hermanus van der Schyff, Ger-
dus Kruger en Mike du Toit ook daar. Dis darem al ‘n paar jaar gelede: 1980, dus mag die geheue dalk
so hier en daar nie meer korrek wees nie. Ek kan ook nie onthou wie die dames op die Opperraad was
nie, want ek het uit die verre Vrystaat gekom, en het hulle te min gesien om behoorlik te leer ken. Maar
al die mense wat daar betrokke was, het ‘n indruk op my gemaak, en daarom het ek tot vandag toe nog
groot respek vir almal, al het paaie soms verskillende rigtings ingeslaan. Nie een het egter hulle volk-
skap verloén nie en het deurentyd stryders vir die Afrikanervolk gebly.

Die Jeugstrydaksie was baie dinamies, daar was groot en diep denkers onder hulle en het ook verteenwoor-
diging op die HNP se hoofbestuur gehad, waar hulle goeie insette gelewer het.

Na afloop van ‘n Opperraadvergadering het ons gewoonlik na ZB du Toit se woonstel in Sunnyside ge-
gaan. Al die ander was koshuis inwoners. ZB, wat toe pas by Die Afrikaner begin werk het, het ons altyd
getrakteer op goeie musiek en goeie wyn, wat goeie vriendskap bevorder het.

My betrokkenheid by die Jeugstrydaksie was die gevolg van gebeure by Kovsies.

In 1980 het ek as eerstejaars by Kovsies ingestap, en dadelik by die politiek betrokke geraak, al het die
HNP geen tak daar gehad nie. Ek was wel lid van die HNP op Bainsvlei, net buite Bloemfontein, maar
ek was ‘n geregistreerde kieser in Fauresmith, want my pa het vir my ‘n historiese huisie gekoop op
Philippolis, wat deel van die Fauresmith kiesafdeling was.

Op Kovsies was daar ‘n organisasie, Polstu, wat gestaan het vir “Politiek vir Studente”. Die voorsitter
was Leon de Beer, ‘n derdejaar student en sterk links. Nietemin was die Polstu vergaderings interes-
sant en het ek graag vrae gevra aan al die linkses wat hy as sprekers genooi het.

Op een of ander wyse het ‘n aantal kinders van bekende HNP-mense mekaar daar raakgeloop: die twee
Van Niekerk-dogters, Helen en Riétte van Dealesville, ‘n Malherbe-kérel wie se voornaam my ontgaan
het, en wyle oom Paul Kruger se dogters, Dirkie en Corné. Helen en Dirkie was al derdejaars, maar die
res van ons rou eerstejaars. Ons besluit toe om ‘n HNP-tak op Kovsies te stig, enkele maande nadat die
PFP ook ‘n tak gestig het. Ons akkreditasie op kampus word aanvaar, die Bloemfonteinse koerante,
Volksblad en Friend, gee goeie dekking, met die doel om ons maar af te skiet en belaglik te maak. Dit

Die Afrikaner 12 Junie 2026 7




was egter goeie publisiteit en ons tak het vinnig gegroei en spoedig groter geword as die PFP-tak, ter-
wyl die Natte maar hulle syfers dig gehou het.

Ons is agter die skerms gesteun en met raad bedien van ‘n redelike junior lektor met die naam van Louis
Bothma, nog iemand vir wie ek altyd die hoogste respek sal hé. Dosente moes maar onder die univer-
siteit se bestuur onder die radar bly as hulle nie wou moeilikheid opdoen nie. Louis was een van hulle,
en die ander een sou ek eers enkele jare later beter leer ken, naamlik dr. Das Steyn.

Leon de Beer was egter ‘'n NP-man. Na die stigting van die HNP-tak het ek en hy tog goed oor die weg
gekom, ten spyte van politieke verskille. So kry ons dit reg om mnr. Louis Stofberg, destydse hoof-
sekretaris van die HNP, te kry as spreker by Polstu. Daardie vergadering het ons nog meer lede be-
sorg, want oom Louis het indruk gemaak by die studente.

Dit is dus hoe ek as voorsitter van die Hans Strijdom Studentetak van die HNP op die Jeugstrydaksie
se Opperraad beland het.

Leon de Beer se loopbaan het vir hom egter effe anders geloop. Na universiteit is hy na die SA Polisie
toe, en het na sy tydperk daar kandidaat geword vir die NP in Hillorow, ‘n gevestigde Prog-setel. In
1987 het hy inderdaad die setel met ‘n meerderheid van meer as 1 200 by die Progge afgevat, ten
spyte daarvan dat hy sekere beleidstandpunte gehad het wat destyds selfs in die NP nie goed opge-
neem is nie, soos sy pleidooi vir die erkenning van homoseksuele regte, al was hy self nie een nie.

Enkele maande later ontdek die Progge toe dat De Beer geknoei het met pos en spesiale stemme —
minder as 600. Selfs as daar nie geknoei was nie, het hy die setel van die Progge afgevat, maar bedrog
is bedrog, en hy het nege maande effektief tronkstraf uitgedien in Kroonstad se gevangenis. Hy is in
2016 op 57-jarige ouderdom in Bloemfontein oorlede. L

Lesers sé hul sé

Lesers is welkom om kort briewe en menings te stuur aan
vandegraafhenk@gmail.com vir publikasie in Die Afrikaner.

Die redaksie behou ten alle tye die reg voor om briewe te plaas of nie te plaas nie,
of om briewe te verkort en taalkundig te versorg.
Briewe met ’n lasterlike of kwetsende inhoud sal nie vir publikasie in aanmerking kom nie. (Red.)

Gaan kyk na www.hnp.org.za Dan kan die lede-vorm en bydrae-vorm voltooi
word. Dit sal baie waardeer word en ons in staat
stel om met ons werksaamhede voort te gaan.

Ons grootste taak bly om Afrikanernasionalisme
lewend te hou, valse skuldgevoelens wat op ons
afgepak word te verwerp en af te skud, en om
volksgenote te oriénteer dat ons geen minderheid
is nie, maar ‘n volk in eie reg, en met regte.

Daar is baie mense wat Die Afrikaner lees, maar
nie weet of verstaan waarvoor die HNP staan nie
en hoekom ons so vasbeslote is dat ons mense nie
aan die ANC-terroristebende se verkiesings moet
deelneem nie.

Ek nooi almal uit om na die HNP se webblad (sien
adres in die opskrif) te gaan en te lees wat die be- H van der Schyff
spreking van die HNP se program van beginsels is. Hoofsekretaris: HNP

HUTTEN-BUCHDIENST

Posbus 70770, Die Wilgers, 0041
Vuurklipstraat 541, Die Wilgers

www.hutten.co.za hutten.buchdienst@gmail.com
072 229 2148

C.R. SWART, 'N REPUBLIKEINSE AFLOSSTOKKIE

Prof. Fransjohan Pretorius

Op 5 Desember 1894 is Charles Robberts Swart in die Winburgse distrik gebore, die man wat bestem
was om die eerste staatspresident van die Republiek van Suid-Afrika te word.

Tydens die Anglo-Boereoorlog was die jong Charles saam met sy moeder en die ander kinders in die
Winburgse konsentrasiekamp ingekerker.

Op 13 slaag die besonder skrander Swart matriek. Hy studeer aan die Grey-Universiteitskollege, en
tussen 1919 en 1948 praktiseer hy as advokaat in die Vrystaatse Hooggeregshof.

Sy uitsonderlike lengte van meer as 2m (6 voet 7 duim in die ou taal) sou altyd tot sy persoon bydra.
Dit het hom 'n paar rolle in stilflieks in die VSA besorg tydens sy studie in joernalistiek aldaar. Stilflieks.
'n Politikus?!

In 1924 het Swart met die sjarmante Nellie de Klerk getrou. Sy sou hom in sy openbare lewe uitson-
derlik bystaan.

Politiek was in sy bloed. Nasionale Volksraadslid vir Ladybrand (1923-1938) en toe vir Winburg vanaf 1941.

Na die Nasionale Party-oorwinning in 1948 is Swart as minister van justisie aangestel. Hy was onder
meer verantwoordelik vir wetgewing oor die huwelik en vroueregte, en die afskaffing van die reg op
appel tot die Britse Geheime Raad. Hy was ook verantwoordelik vir sommige van die apartheidswette,
soos die Ontugwet en die Wet op Afsonderlike Geriewe.

Swart was die Unie van Suid-Afrika se laaste goewerneur-generaal voordat hy op 31 Mei 1961 die
eerste staatspresident van die Republiek van Suid-Afrika geword het — tot 1967. Op 'n uitsonderlike
wyse het hy die aflosstokkie van pres. M.T. Steyn, laaste staatspresident van die Vrystaatse Republiek
(1896-1902), oorgeneem. Hy was naamlik teenwoordig toe Steyn op 28 November 1916 tydens sy toe-
spraak voor die Oranje-Vrouevereniging in Bloemfontein gesterf het; hy was onmiddellik by die ster-
wende Steyn en het gehelp om sy liggaam na 'n nabygeleé& motor te neem.

Op 16 Julie 1982 is Swart oorlede.

In Februarie 2016 het protesterende studente van die Universiteit van die Vrystaat die standbeeld van
Swart verniel, waarop dit verwyder is — hy wat van 1950 tot 1976 kanselier van daardie universiteit was
en as minister verantwoordelik vir die verkryging van onafhanklike status vir die Universiteite van die
Oranje-Vrystaat, Rhodes, Natal en Potchefstroom. In hierdie land word versoening duidelik verskillend
geinterpreteer.

By die Afrikaner was Blackie Swart altyd geliefd. Dit het ook te make
gehad met sy geaardheid. Hy was 'n opperste platjie. Hy het self
vertel dat hy op 'n keer buite 'n dorp per ongeluk 'n hond doodgery
het. By die polisiekantoor wil die sersant aanvanklik nie die moeite
doen om 'n Iéer oor die saak te open nie. Swart oorreed hom. "Nou
maar goed," sug die sersant.

Op die vorm het die sersant by voorname en van verbygekom son-
der om te besef die boer in kakieklere is sy staatspresident.

"Beroep?!" vra hy geirriteerd.

"Staatsamptenaar."”

"Nee, man, watse werk doen jy?"

"Staatsamptenaar.

Sug. "Watse werk!"

"Staatspresident," kom dit uiteindelik.

Die sersant spring penorent, salueer flink en bulder: "Bliksem!"

Daar was ook die keer voor die N1-snelweg se bestaan dat'n
haastige Transvaler naby Brandfort ongeduldig moes wag dat die Blackie Swart, die Republiek van

lang, skraal boer in sy kakieklere en slaprandhoedjie sy skape oor die Suid-Afrika se eerste
pad jaag. Toe hy uiteindelik verby kon kom, snou hy die staat- staatspresident.
spresident toe: "Jou ou lang drel!" (Jan. J. van Rooyen,
Toe hy 80 word en die SAUK hom gelukwens en vra hoe hy voel, Die Nasionale Party
was sy antwoord: "Baie sterker as 80 jaar gelede, dankie." Sy opkoms en oorwinning -
Dit was oom Black. Kaapland se aandeel) W

Woord en wéreld
Effektiewe Gebed, die slot

Deur Dr. Gideon Grobler

Skrifgedeelte: Hand. 1:12-15 “Daarop draai hulle om na Jerusalem van die berg af wat genoem word
Olyfberg, wat naby Jerusalem is, ‘n sabbatsreis ver. 13 En toe hulle daar kom, gaan hulle na die bo-
vertrek waar hulle gewoond was om te vertoef, naamlik: Petrus en Jakobus en Johannes en Andréas,
Filippus en Thomas, Bartholomélis en Matthéis, Jakobus, die seun van Alfélis, en Simon, die Yweraar, en
Judas, die seun van Jakobus. 14 Hulle almal het eendragtig volhard in gebed en smeking, saam met
‘n aantal vroue en Maria, die moeder van Jesus, en met sy broers. 15 En in dié dae het Petrus in die
midde van die dissipels opgestaan — die skare van persone daar bymekaar was omtrent honderd en
twintig —...”

Oordenking:

Ons het aan die begin van die mini-reeks gesien dat ons geen aanduiding het daarvan dat die apostels
gebid het terwyl hulle by Jesus sélf was nie. Heeltemal verstaanbaar, want hulle was dan fisies by Hom.
In die eerste elf verse lees ons van sy Hemelvaart, en onmiddellik toe Hy weg is van hulle af, begin hulle
bid.

Dit is nie slegs die apostels nie, die elf van hulle. Saam met hulle, word by name uitgesonder, ‘n aantal
vroue, Maria, Jesus se moeder en met sy broers. Verder nog ander gelowiges om die somtotaal van hon-
derd en twintig uit te maak.

Hulle bid eendragtig! Lukas vertel nie pertinent waarvoor hulle gebid het nie, maar met veiligheid kan
ons aanneem dat hulle, saam met moontlik ander sake, vir krag en wysheid gebid het vir die taak wat
voor hulle 1é!

Toe die dag van die Pinksterfees aanbreek was hulle op dieselfde wyse bymekaar. Dan kom die ant-
woord op hul gebed: “...2 En daar kom skielik uit die hemel ‘n geluid soos van ‘n geweldige rukwind,
en dit het die hele huis gevul waar hulle gesit het. 3 Toe is deur hulle tonge gesien soos van vuur, wat
hulleself verdeel en op elkeen van hulle gaan sit. 4 En hulle is almal vervul met die Heilige Gees en
het begin spreek in ander tale, soos die Gees aan hulle gegee het om uit te spreek.” (Hand. 2:2-4)

God gee deur sy Heilige Gees aan hulle wat hulle nodig het. Kragtige dinge gebeur. Talle kom tot be-
kering in Christus. Soos ons verder deur, in die besonder, Handelinge lees, sien ons hoe hulle bid en hoe
God hulle seén met krag en wysheid. Hulle keer letterlik die wéreld, soos dit bekend was, onderstebo.

Hoewel 2Kor. 5:17 vir die individuele gelowige bedoel is, sien ons hiér ook die effek daarvan om die
gemeenskap! “Daarom, as iemand in Christus is, is hy ‘n nuwe skepsel; die ou dinge het verbygegaan,
kyk, dit het alles nuut geword.”

Bid soos die Skrif jou leer en ervaar die (Al)magtige krag van God se werking daardeur!

Niks in hierdie wéreld kan vir u en my as gelowiges te veel wees as ons soos die Skrif ons leer, bid
nie! Dit is seker s6 dat ons baie, en baie ongewone uitdagings het, maar ons Verlosser ken hulle almal!
Daarom sé Paulus ook virons in 2Tim.1:7 “2Tim. 1:7 Want God het ons nie ‘n gees van vreesagtigheid
gegee nie, maar van krag en liefde en selfbeheersing.” Hierdie krag, het Hy rééds tot sy kinders se
beskikking gestel, nie as ‘n versoek nie, maar as opdrag dat U en ek dit sal gebruik! Let op die gram-
matika van die sin, dit is rééds aan ons gegee. Die vraag is egter: gebruik u en ek dit deur middel van
ons gebed?

Met hierdie krag en selfbeheersing het ons die opdrag om nie, soos die natuurlike proses die mens
wil lei, die resultaat van jou omstandighede te word nie (en soos die sielkunde dit beskryf as ‘n nood-
wendige nie), maar om wesentlik ‘n verandering binne in die omstandighede te bring. ‘n Verandering
wat tot Sy eer is! 'n Verandering, afgesmeek in gebed en met die krag wat Hy reeds tot ons beskikking
gestel het!

1Tes 5:17 “Bid sonder ophou.”

Gebed: Hemelse Vader, ons bely ons eie onvermoé voor U, maar dank U dat ons deur ons Verlosser

Jesus Christus tot alles in staat is, ons moet net vra en glo in die gebed!
Amen

VOORPOST::

Die Vlaams-Nederlandse organisasie Voorpost, het pas sy 50ste
bestaansjaar gevier.

Voorpost is ‘n nasionalistiese organisasie en het ook goeie bande
met Afrikaners en Afrikaner-groeperinge.

Voorpost reél ook talle openbare aksies, ter bevoordeling van
volkseie sake in Vlaandere en Nederland, en spreek ook omstrede
politieke kwessies aan, soos immigrasie, die oprig van asielsoekers
behuising en die verwaarlosing van die eie bevolking. Voorpost sal
dikwels gesien word op die voorpunt van betogings teen die oprig
van moskees in tradisionele Christen-areas, en in dié prosesse is
hulle dikwels in konfrontasie met teen-protesaksies van die linkses
en die Antifa (sogenaamd Anti-Fasistiese beweging).

Alhoewel Voorpost sterk politieke standpunte het, neem dit nie
aan verkiesings deel nie, en steun Vlaams-nasionalistiese politieke
partye, waaronder Vlaams Belang die sterkste is.

Daarom ook dat Vlaams Belang se leier, mnr. Tom van Grieken, ook vir Voorpost geluk gewens het
met sy 50-ste bestaansjaar. “Dit is 50 jaar van tallose dapper stryders, wie se name nooit deur historici
opgeteken sal word nie, maar wat deur hul optrede ons nasionalistiese stryd moontlik gemaak het.
Dankie,” was Van Grieken se opsomming van Voorpost se stryd die laaste half eeu.

Van die stigterslede van Voorpost is nog slegs een in lewe en steeds aktief en oral sigbaar, naamlik
mnr. Luc Vermeulen. Hy het dan ook talle eerbewyse gekry, waaronder sy eie Voorpost-vlag, terwyl die
jonger opvolgers hom die versekering gegee het: “Ons dra u vaandel verder!”

Die HNP se voorsitter, mnr. Henk van de Graaf, wat ook al lank Suid-Afrika se verteenwoordiger vir
Voorpost is, het ‘n video-groeteboodskap gestuur en ook gelukwense namens die HNP oorgedra. Dié
video behoort binnekort op die HNP se YouTube-kanaal te sien wees.

Duitsland se Merz baie ongewild

Daar is sterk aanduidings dat baie Duitsers vertroue in kanse-
lier Friedrich Merz en sy regering verloor het. Verskeie peilings
in 2026 toon buitengewoon lae gewildheidsyfers vir beide
Merz en sy CDU/CSU-SPD-koalisie. Sommige opnames wys
dat slegs 13—-27% van Duitsers tevrede is met sy werk, ter-
wyl tussen 69% en 83% ontevrede is.

Dit spruit uit 'n kombinasie van verskeie probleme.

Duitsland se ekonomie sukkel reeds vir 'n paar jaar met swak
groei, hoé energiepryse na die verlies van goedkoop Russiese
gas; druk op die motorbedryf, veral van Chinese vervaardigers;
stygende lewenskoste en kommer oor pensioene en gesondheidsorg.

Baie Duitsers glo die regering beweeg te stadig om hierdie probleme op te los.

Immigrasie bly een van die grootste politieke kwessies in Duitsland.

Alhoewel Merz ‘n effe strenger immigrasiebeleid ingestel het as sy voorganger, meen baie kiesers dat
die regering steeds nie genoeg doen nie. Dit het gehelp om steun vir die nasionalistiese Alternative fir
Deutschland (AfD) te laat groei.

Merz regeer saam met die sosialistiese (SPD) in ‘n koalisie, maar die twee partye verskil oor verskeie
beleidskwessies. Dit skep die indruk van 'n regering wat nie altyd eensgesind optree nie.

Verskeie kommentators meen Merz het nog nie daarin geslaag om 'n duidelike visie vir Duitsland te
formuleer nie. Sy styl word soms as impulsief of onduidelik beskryf, en daar is selfs begin spekuleer oor
moontlike opvolgers binne sy eie party. Sy leierskapsvermermoéns word tans erg betwyfel.

Op internasionale terrein het Duitsland ook ‘n terugslag beleef toe hy nie op die VN se Veiligheidsraad
vir 2027-2028 verkies is nie. Dit kom neer op ‘n diplomatieke vernedering en het verdere twyfel oor Merz
se internasionale invloed laat ontstaan.

Daarenteen blyk dit dat die AfD in verskeie nasionale peilings nou voor Merz se CDU/CSU-alliansie
I, iets wat 'n paar jaar gelede byna ondenkbaar sou gewees het.

Die vraag of Duitsland in ‘n krisis verkeer, hang af van hoe mens "krisis" definieer.

Duitsland verkeer nie in 'n finansiéle of staatskrisis soos tydens die Griekse skuldkrisis nie. Die land

bly een van die wéreld se grootste ekonomieé en sy instellings funksioneer normaal.

Maar Duitsland beleef wel 'n vertrouenskrisis in die politieke establishment; 'n ekonomiese aanpassings-
krisis na die verlies van Russiese energie; en 'n identiteitsdebat oor immigrasie, veiligheid en die land
se toekomstige rigting.

Dit is juis hierdie kombinasie wat die huidige ontevredenheid met Merz en die opkoms van die AfD
verklaar.

Sommige Duitse ontleders praat nou van 'n moontlike "Franse scenario” omdat die tradisionele sentrum-
regse en sentrum-linkse partye al hoe meer steun verloor terwyl die AfD aanhou groei. In Frankryk het die tra-
disionele partye van links en regs grootliks ineengestort ten gunste van nuwe bewegings soos dié van
Emmanuel Macron en die regse Marine Le Pen. Sommige meen dat Duitsland dieselfde pad kan loop.

Tans is Merz selfs ongewilder ad sy voorganger, Olaf Scholz. Dit is nogal merkwaardig, want Olaf Scholz
was teen die einde van sy termyn baie ongewild. Tog wys verskeie peilings dat Merz reeds na ongeveer
een jaar swakker vaar as Scholz op dieselfde punt in sy kanselierskap. Een Forsa-peiling het bevind
dat ongeveer 80% van Duitsers ontevrede is met Merz se prestasie.

Italié kritiseer EU al meer

Die Italiaanse premier, Giorgia Meloni, staan steeds sterk in Italié. Haar
regering is reeds sedert Oktober 2022 aan bewind —'n merkwaardige
prestasie in 'n land wat berug is vir kortstondige regerings. Haar party
bly die grootste politieke party in Italié en haar regse koalisie hou nog
redelik goed stand.

Haar party peil steeds om en by 30%, wat haar die dominante figuur
op die ltaliaanse regtervlieuel maak. Die opposisie bly verdeel, wat haar
posisie versterk. Haar koalisievennote, veral Matteo Salvini en Antonio
Tajani, verskil gereeld oor beleid, maar die koalisie het tot dusver oorleef.

Daar is egter rooi ligte wat flikker, soos die ekonomie wat steeds swak
groei teenoor Itali€ se enorme skuldlas. Stygende energiepryse en lewenskoste plaas druk op haar regering.
Sommige linksgesinde meningspeilings toon dat meer Italianers haar afkeur as goedkeur, selfs al bly sy die
gewildste enkele politieke leier. 'n Statista-opname in April 2026 het haar goedkeuringsyfer op 39% geplaas.

Toe sy in 2022 aan bewind gekom het, was baie Europese leiers bekommerd dat sy Italié op 'n kon-
frontasiepad met Brussel sou plaas. Dit het nie heeltemal gebeur nie.

Sy het eerder 'n pragmatiese nasionalistiese rol ontwikkel, en so byvoorbeeld druk geplaas vir strenger
grensbeheer en groter samewerking met Noord-Afrikaanse lande om migrasie na Europa te beperk.
Verskeie EU-beleide oor migrasie beweeg vandag nader aan standpunte wat Italié jare lank bepleit het.
Anders as baie ander Europese regse leiers het Meloni sterk steun vir Oekraine behou en werk sy meestal
binne die EU-strukture eerder as daarteen. Dit maak haar vir sommige sentrum-regse leiers 'n aan-
vaarbare vennoot, tot groot frustrasie van die linkses.

Sy oefen reeds invloed uit oor Europese ekonomiese beleid. Sy druk voortdurend vir groter fiskale buig-
saamheid vir lande soos Italié. Haar regering het suksesvol met Brussel onderhandel oor die herbestem-
ming van miljarde euro se EU-fondse.

Tans is sy waarskynlik een van die vier of vyf invloedrykste regeringsleiers in die EU, en omdat ltalié
die EU se derde grootste ekonomie is, kan geen groot Europese besluit maklik geneem word sonder
Rome se steun nie. Meloni het daarin geslaag om van 'n vermeende "buitestander” tot 'n sentrale speler
in Europese politiek te ontwikkel.

Die interessante vraag vir 2026—-2027 is of sy haar huidige pragmatiese koers gaan behou, of meer
euroskeptiese standpunte gaan laat hoor namate die volgende ltaliaanse verkiesing nader kom. Daar
is reeds tekens dat sy Brussel harder kritiseer oor energie- en begrotingskwessies.

Amerikaanse boere verminder

“Die VSA het meer as 94 000 plase tussen 2021 en 2025 verloor. Boere en veeboere sé hulle word uit-
gebuit. Kunsmispryse styg... byna 50%. Terwyl plaasinkomste eintlik daal.”

Dié waarskuwing kom van die Texas koringprodusente in Amerika. Hulle s&€ Amerikaanse boere het
“n breekpunt bereik” en eis dat president Donald Trump die “korporatiewe kartel” opbreek wat kunsmis-
markte beheer en al jare lank pryse manipuleer.

NewsNation, die koringprodusente se mondstuk, se Markie Martin skryf: “Dit is nie net tipiese inflasie
of selfs die oorlog in Iran wat duisende plase dwing om toe te maak nie. Dis 'n kombinasie van dinge.
“As jy met omtrent enige boer praat, sal hulle jou vertel dat die kunsmisprobleem al jare lank groei.”

'n Groep boere en veeboere wil hé dat die FTC-voorsitter en federale reguleerders moet optree teen
wat hulle 'n kunsmismonopolie noem.

Dee Vaughan, direkteur van die Texas Corn Producers Association, het pas skokkende statistieke on-
thul: “Ons het 'n toename van 45% in Hoofstuk 12-bankrotskapsaanmeldings onder boere in net die
afgelope jaar gesien.

“En dit neem nie die boere in ag wat net sé... ‘Ek gaan net ophou terwyl ek nog iet oor het nie.”

Steun vir die LGBTQ+ leefstyl tuimel

Amerikaanse Republikeine en 'n toenemende aantal on-
afhanklikes trap die remme op die reénboogtrein.

Die kulturele obsessie met - en ooreenstemmende pri-
vaat-openbare steun vir - alles wat nie-hetero-seksueel is,
waai, nadat dit blykbaar sy hoogtepunt iewers vroeér hier-
die dekade bereik het.

‘n Nuwe Gallup-meningspeilings toon dat steun vir ho-
moseksuele "huwelike", nie-heteroseksuele verhoudings
en sogenaamde transgenderisme, in duie stort.

Alhoewel 71% van Amerikaanse volwassenes in 2023
gesé het dat homoseksuele "huwelike" geldig moet wees -
teenoor 27% in 1996 - het daardie getal sedertdien tot 65% gedaal.

Nadat dit in 2022 'n rekordhoogtepunt van 71% bereik het, het die persentasie Amerikaanse volwas-
senes wat homoseksuele verhoudings as "moreel aanvaarbaar" beskou, vanjaar tot 62% gedaal, die
laagste wat dit in 'n dekade was. Hierdie afname toon geen tekens van stop nie.

Gallup het Amerikaners in 2021 begin vra of "die verandering van 'n mens se geslag moreel aan-
vaarbaar is." Daardie jaar het 46% van die respondente "ja" gesé&, maar vanjaar het slegs 38% van die
Amerikaners dieselfde gesé.

Slegs 5% van Republikeine en 42% van onafhanklikes het gesé dat "die verandering van 'n mens se
geslag" moreel aanvaarbaar is.

Die meningspeilingsorganisasie het die Republikeine gekrediteer vir die dalende steun vir die LGBT-
agenda, en opgemerk dat sommige van die mees drastiese veranderinge in houdings rakende nie-het-
eroseksuele kwessies aan die regterkant plaasgevind het.

In 2022, byvoorbeeld, het 55% van Republikeine gesé dat hulle wettige homoseksuele "huwelike" on-
dersteun, maar oor die afgelope vier jaar het daardie getal met 18 persent gedaal.

Onafhanklikes trap eweneens die remme op die reénboogtrein, met hul steun vir dieselfdegeslag-
"huwelike" wat ses persent gedaal het.

Terwyl Demokrate grootliks aan boord bly met die LGBT-agenda, is daar tekens van moegheid. Van-
jaar het 81% gesé dat homoseksuele verhoudings moreel aanvaarbaar is — vyf persent af van 2025 —
en 60% het ondersteuning vir transgenderisme aangedui, sewe persent af sedert 2021.

“Vir ongeveer twee dekades het Amerikaners meer aanvaarding teenoor LGBTQ+-mense en meer
ondersteuning van hul burgerregte ontwikkel,” het Gallup gesé. “Daardie pro-LGBTQ+-houdings het
egter ongeveer vyf jaar gelede 'n hoogtepunt bereik en het sedertdien afwaarts gedaal, meestal onder
Republikeine.”

Saam met die verandering in houding oor nie-heteroseksuele kwessies, was daar 'n skerp afname in
die persentasie studente wat hulle as "transgender" en "nie-heteroseksueel" identifiseer, soos uiteen-
gesit in 'n studie verlede jaar van die Universiteit van Buckingham se Sentrum vir Heterodokse Sosiale
Wetenskap.

Jetten se 100 dae beoordeel

In 'n debat oor die eerste 100 dae van die Neder-
landse Jetten-kabinet het mnr. Geert Wilders van
Partij Voor Vijheid (PVV) premier Rob Jetten onder
meer beskryf as 'n "prutser" (ongeskikte of onbe-
holpe bestuurder) en aangevoer dat daar oral in
Nederland krisisse en onrus is. Hy het daarop ge-
wys dat die Nederlandse publiek reeds na 100 dae
"spuugzat" (heeltemal moeg) vir Jetten geword het.

Wilders se hoofkritiek was dat die regering volgens
hom nie die immigrasie- en asielkwessie beheer nie;
nie die behuisingskrisis oplos nie; nie voldoende
ekonomiese sekerheid bied nie; en te veel fokus
op progressiewe en Europese beleidsdoelwitte eerder
as op die belange van gewone Nederlanders.

Hy het ook die woordspeling gemaak dat dit nie die "kabinet Jetten" is nie maar die "kabinet Jatten"
("jatten" beteken om te steel), waarmee hy suggereer dat die regering geld uit burgers se sakke neem
deur belastings en beleidsmaatreéls.

Ook onafhanklike kommentators het daarop gewys dat die minderheidsregering van Jetten na 100 dae
met werklike probleme worstel, onder meer 'n gebrek aan 'n parlementére meerderheid en stadige
vordering met behuising, pensioenhervorming en stikstofbeleid.

As gekyk word na die reaksies van ander politici, kommentators en peilings kyk, was die oordeel oor
Rob Jetten se eerste 100 dae gemeng, maar oorwegend krities. Die kritiek was egter gewoonlik min-
der skerp as Wilders s'n, maar Wilders het waarskynlik verwoord wat die kiesers dink.

Politieke verslaggewers by Nederlandse media soos WNL het die eerste 100 dae beskryf as "baie am-
bisie, maar min resultate". Hulle wys daarop dat die kabinet groot planne aangekondig het, maar dat
daar nog min tasbare suksesverhale is om aan kiesers te wys.

Die grootste struikelblok is dat Jetten se minderheidsregering geen vaste meerderheid in die par-
lement of senaat het nie. Daarom moet die regering byna elke belangrike wetsontwerp met oppo-
sisiepartye onderhandel, wat besluitneming stadig maak.

Die sentrum-linkse opposisie het oor die algemeen aangevoer dat die regering te ver na regs beweeg
het, veral oor besnoeiings en immigrasiebeleid.

Sommige sentrum-regse politici, insluitend binne die koalisie, het erken dat daar nog nie genoeg
konkrete resultate is nie, maar voer aan dat 100 dae 'n
kort tyd is om groot hervormings deur te voer.

Die kiesers se mening is waarskynlik die grootste pro-
bleem vir Jetten.

Volgens 'n groot RTL-peiling het vertroue in die kabinet
van ongeveer 33% by aantrede tot net 22% na 100 dae
gedaal. Selfs onder VVD- en CDA-kiesers het vertroue
merkbaar afgeneem.

Vertroue in premier Rob Jetten persoonlik het ook af-
geneem. Kiesers beskryf hom steeds dikwels as vriende-
lik en betroubaar, maar twyfel toenemend aan sy leier-
skap en vermoé om uiteenlopende partye bymekaar te
bring.

Die mees genoemde probleme was dat die asiel- en im-
migrasie probleem dossier vasgevang bly in politieke kon-
flik. Die regering moes ook reeds van sommige beloofde
planne terugstaan, soos sekere pensioenhervormings.
Daar is min sigbare vordering met behuising, stikstof-
beleid en sosiale hervormings. Die minderheidsregering
lyk vir baie Nederlanders ook te afhanklik van voortdu-
rende onderhandelinge met die opposisie. [}

/ Die Afrikaner is bevoorreg om weer
Sus Lettie se briewe aan Sus Katrien te kan plaas.
Alet Murray het hierdie briewe van 'n
heelwat jonger Lettie aan 'n heelwat jonger
Katrien geskryf vir Die Afrikaner in die vroeé

Almal het maar saam met die jare gestap, en
Alet het ingewillig om die avonture van Lettie en
Servaas weer op te tel waar hulle tans in ’'n

S

4

Op deeske aarde maar dit was
koud. Daardie Hoéveldse koud
wat van jou voete tot by jou kop
deur jou gebeentes kruip. Nee
ek kla nie, ons het genoeg kom-
berse, klere en twee katte om
ons warm te broei, ek dink aan
al die volk se afvlerkmense vir
wie daar deesdae slegs uit ons
eie geledere hulp en genade kom.
Ek moet liewer nie sé wat ek
dink nie.

Donderdagoggend het ek krom
gebeur teen die skraal windjie na
Handelspos gestap vir ons week-
likse kuier rondom die lekker
warm ou Union no 8- stofie. Toe
ek die deur oopmaak, begroet 'n
heerlike geur my. Nee, nie sop of
koffie nie, iets ver, diep uit my
jongdae. Sarie het 'n tafeltjie langs
die stoof geplaas en sy is druk
besig met 'n groot lepel om iets
bruin uit 'n pot op borde te skep.
Toe ek nader stap, sien ek dit,
regte egte vleispasteie wat swem
in 'n geurige bruin sous. Reg net
soos wat ons dit in vergange jare
by die stasiekafee geéet het!

Sarie verduidelik dat sy die eens
geheime resep vir die sous on-
langs opgediep het en dat haar
hande gebrand het om dit te maak.
Die pasteie het sy gemaak van
'n deeg met botter in en die vleis
is ordentlike vleis nie uitskot-
stukkies in vaalbruin jellie nie.

Saam met die koffie laat die heer-
like pasteie ons vergeet om te

verknies van die koue. "Dis net
jammer Bettie is nie hier om saam
te eet nie," sé Maria. " Wat hoor
julle van haar?"

"Dit lyk asof die kinders haar per-
manent by hulle wil hou," sé
Sarie. "Ai ek mis my ou maat. Ek
moet nou haar goedjies inpak en
aanstuur."

"Hierdie pasteie en sous het se-
kerlik 'n permanente plek in
Tweede Wind," sé Allegro. "Het
jy al gedink om dit in die winkel
te verkoop?"

"Ek wou reeds hoor wat julle dink,"
sé Sarie. "Sonder Bettie se hulp
raak die bakkery en winkel bie-
tjie kwaai vir my spataarbene. As
ek hulp kan kry, kan ons miskien
die winkel se eetgoed uitbrei en
buite by tafetjies die pasteie, toe-
broodjies, koffie en koek bedien.
Om dit te maak werk, het ek julle
koppe nodig om saam te dink."

"Sarie dis 'n wenner wat jy beet
het. Ons maak beslis 'n plan," sé
Sienie.

Oom Janneman en sy Boeta-hond
het neuse vir eetgoed en soos te
verwagte arriveer hulle net betyds
vir die laaste pastei. Hy skuif vir
hom 'n sitplekkie in langs Pieter-
nellakat, geniet 'n paar happe
pastei en sé: "ek en Boeta weet
tog iets wat julle nie weet nie!"

"Ag toenou, oom Janneman, vertel

vir ons!" sé Hortensia.

"Ek weet tog wat Meneer en Me-
vrou se name is!"

"Oom Janneman, wat het jy nou
weer gesien en gehoor?" vra
Heidie.

"Meneer het op die skool se dak

gewerk, toe gly sy voet en Me-
vrou skrik so groot, sy skree: 'Jo-
hannes Smartenryk van Zweel,
pasop jy gaan val!

'Ag bly tog stil, Johanna Tyziena
van Zweel' skree hy toe vir haar."

Tussen die gelag deur, vee Sie-
nie haar trane af en sé " Ek won-
der nou wat die arme Papawer
met die muse se regte naam is!"

Groete ook aan ou Swaer.

Jou liefhebbende
Sus Lettie




Herstigte Nasionale Party

Tel 079 752 4898
e-pos: hnpvansa@gmail.com

Aansoek om Lidmaatskap

Ek, die ondergetekende, verklaar hiermee plegtig dat die grondslag, doelstellings en beginsels van
die Herstigte Nasionale Party ten volle onderskryf en my aan die grondwet onderwerp.

Titel: |Prof| |Dr| |Mnr| |Mev| |Mej|

Van en Voorletters:

Adres: Sel.no.:
E-pos:

Poskode:

ID No:

Vaardigheid/Beroep:

Ledegeld: [ ] (D/O)R50 p/m)

Handtekening: Datum:

Goedkeuring van Lidmaatskap

Datum van toelating: Ledegeld betaal:

(Get.) Werwer (HNP-lid):

Bankbesonderhede:
ABSA Tjekrekening: 020770880 Rekeningnaam: Spitskopfonds Verwysing: U naam en van

Kantoorgebruik:

Datum waarop aansoek ontvang is: Lidnommer:

Datum waarop ledekaart aan lid gestuur is:

Die Afrikaner 12 Junie 2026 17



Die Afri ki:lllel”

admin@hnp.org.za Tel. 079 752 4898

Debietorderopdrag

Titel: | Prof.] [ Dr. | [Mnr.] [Mev.] [ Mej.]

Van en Voorletters:

Adres: Sel.
E-pos

Poskode:

ID Nr: Datum:

AAN: Die Afrikaner, Posbus 18826, PRETORIA-NOORD, 0116.
Geagte Meneer MY OOREENKOMS: MAANDELIKSE BYDRAE
Die besonderhede van my/ons* bankrekening is soos volg:

BANK

TAKNAAM EN DORP

TAKNOMMER: REKENINGNOMMER:
TIPE REKENING:  [Tjek|  |Transmissie| [ Spaar
BEDRAG: R ( Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die dag van elke maand met ingang . Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is.

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te op hierdie dag van 2024.

HANDTEKENING *Skrap wat nie van toepassing is nie

